Leesbegrip Werkkaart — Graad 5

Lees die volgende storie aandagtig deur:

Die Verlore Hondjie

Dit was 'n koue oggend toe Mia op pad skool toe was. Skielik hoor sy 'n sagte
tjankgeluid agter 'n bos. Sy stap nader en sien 'n klein, vuil hondjie wat bewe. Die
hondjie het geen halsband gehad nie en het baie honger gelyk.

Mia het besluit om die hondjie saam huis toe te neem na skool. Sy het vir hom water
en kos gegee en hom warm gemaak met 'n kombers. Haar ma het 'n plakkaat
gemaak om die eienaar te probeer opspoor.

Na twee dae het 'n ou tannie by hulle huis opgedaag. Sy was baie bly om haar
verlore hondjie weer te sien. Mia was hartseer om totsiens te sé, maar ook gelukkig
dat die hondjie veilig terug is by sy huis.

Beantwoord die vrae:

1. Waarheen was Mia op pad toe sy die hondjie hoor?
2. Waar het Mia die hondjie gekry?

3. Noem TWEE dinge wat wys die hondjie nie versorg was nie.

4. Wat het Mia met die hondjie gedoen nadat sy hom gekry het?
5. Hoe het Mia se ma gehelp?

6. Hoe lank het dit geneem voordat die eienaar gevind is?

7. Hoe het Mia gevoel toe die hondjie teruggaan huis toe?

8. Dink jy Mia het die regte ding gedoen? Gee 'n rede.




Woordeskat:

Skryf die betekenis van die volgende woorde:

1.
2.
3.

tjankgeluid:
opspoor:
verlore:

Skryf 'n kort paragraaf (4-5 sinne):
Wat sou jy doen as jy ’'n verlore dier kry?

Memo — Leesbegrip

Mia was op pad skool toe toe sy die hondjie gehoor het.

Mia het die hondjie agter 'n bos gekry.

Die hondjie was vuil en het baie honger gelyk. (Enige twee: Hy het ook
gebewe en het geen halsband gehad nie.)

Mia het die hondjie saam huis toe geneem en vir hom kos en water gegee.
Mia se ma het gehelp deur ’'n plakkaat te maak om die eienaar op te spoor.
Dit het twee dae geneem voordat die eienaar gevind is.

Mia het hartseer gevoel om totsiens te sé, maar sy was ook gelukkig dat die
hondjie veilig huis toe gegaan het.

Ja, Mia het die regte ding gedoen omdat sy die hondjie gehelp het en seker
gemaak het hy is veilig. (Leerder se eie gemotiveerde antwoord.)




